
SHARQ MUTAFAKKIRLARI
QARASHLARIDA HARBIY
XIZMATCHILARDA PSIXIK
O‘ZINI O°Z1 BOSHQARISH
MUAMMOLARINING
METODOLOGIK TAHLILI

Kiyomxujaeva Madina Rustambek qizi
O‘zbekiston Respublikasi Jamoat xavfsizligi universiteti o‘gituvchisi

Annotatsiya: Ushbu magqolada harbiy xizmatchilarning psixik o'zini o‘zi boshqarishiga xos xususiyatlar, shuningdek,
harbiy shaxsiyatning shakllanishi va rivojlanishining ijtimoiy-psixologik jihatlari ko'rib chigiladi. Unda, shuningdek, o‘zini
0‘zi boshqarishning nazariy va metodologik asoslari, psixik o‘zini o'zi boshgarishning ilmiy-psixologik muammolari,
nazorat ongining rivojlanishi hamda shu kabi boshga masalalar tahlil gilinadi.

harbiy shaxsiyat, psixika, shakllanish, shaxs rivojlanishi, psixik o‘zini o‘zi boshqgarish, emotsional holat,
dominant ehtiyo;j.
Abstract: This article examines the distinctive features of mental self-regulation in military personnel, as well as the
socio-psychological aspects of the development and formation of the military personality. It also analyzes the theoretical
and methodological foundations of self-regulation, the scientific and psychological issues of mental self-regulation, the
development of regulatory consciousness, and other related topics.

military personality, psyche, formation, personality development, mental self-regulation, emotional state,
dominant need.
AHHOTaumsA: B gaHHON cTaTbe paccMaTpyBaloTCs XxapaKTepHble 0COBEHHOCTN NCUXMYECKOW CaMOPerynsLmMm BOEHHOC-
nyxalmx, a Takke coLnanbHO-MCUXONOrMyeckne acnekTel PopMMpPOBaHUS U Pa3BUTUS BOEHHOW MUYHOCTU. Takke aHa-
NM3MPYIOTCA TEOPETUYECKME N METOLONOrMYECKNE OCHOBbLI CAMOPETy ALK, HayYHO-NCKUXOMOrMyeckme Npobnembl NCuxm-
YeCcKoWn caMoperynsauuv, pasBuTne perynsaTopHOro CO3HaHNs 1 Apyrine CMeXHble BOnpochl.

BOEHHAs! JIMYHOCTb, NMCUXMKA, (POPMUPOBAHWE, PA3BUTHE NTMYHOCTM, NMCUXMYECKas CamMOPErymsiLys,
3MOLIMOHAsIbHOE COCTOSIHUE, OMUHMPYIOLLAs MOTPEGHOCTb.

Bugungi zamon harbiy xizmat faoliyatida harbiylarning psixik o‘zini o‘zi boshqgarishi asosiy muammolardan
biri bo‘lib, uning ildizlari gadimgi davrlardan kelib chiqqan va ahamiyatli hisoblanadi. Hozirgi vaqtda tartibsiz
axborot hurujlari ogimida, globallashuv davrida shaxsning, xususan, harbiy xizmatchining o‘zini o'zi boshqarish
psixologiyasi tadgiqotlarda alohida ahamiyat kasb etmogda. Chunki xizmat olib borayotgan shaxs har doim ham
hissiy va xulg-atvor resurslarini boshgara olmaydi. Aynigsa, dunyodagi turli tahdidlar, urushlar, tizimdagi keskin
o‘zgarishlar, vazifa va yuklamalarning kundan kunga ortib borishi, harbiy xizmatchiga nisbatan talablarning
ko‘payib borishi insoniyatning odatiy mavjudligini izdan chiqaradi. Bu esa uning hayotining barcha sohalarida —
xususan, oilada, professional xizmat vaqtida, jamiyatdagi turli faoliyat jarayonlarida, jamoat tartibini saqlashda
yuzaga keladigan fugarolar bilan munosabatlarga ham ta’sir ko‘rsatadi.

Psixologik o‘zini o'zi boshqarish kundalik hayotning ko‘plab jabhalariga, jumladan, ijtimoiy vaziyatlarga,
shaxsiy salomatlikni boshqarishga, impulsivlik va xatti-harakatlarni, ya’ni psixomotorikani boshgarishga
nisbatan qo'llanilishi mumkin. Zero, o‘zini o‘zi anglash va stressli vaziyatlarda o'zini o‘zi boshqarish shaxsni
rivojlantirish uchun meta-resurslarning ajralmas qgismi bo‘lib xizmat giladi. Ekstremal sharoitlarda vazifalarni
bajarish harbiy xizmatchidan yuqori kasbiy tayyorgarlikni talab giladi. Bu nafaqat turli sharoitlarda jang qilish
gobiliyatini, balki psixik jarayonlarning yetarliligini, jangovar vaziyatga mos talablarga javob bera olish qobiliya-
tini ham oz ichiga oladi.

Shu bois tarixga nazar tashlar ekanmiz, shaxsning o‘zini o‘zi boshqarish muammolari bugungi kun
masalasi emas, balki bir necha asrlar avval ham axloqiy-irodaviy xislatlarga katta e’tibor berilgan. Hokimiyatni

egallashda, vazirlar tayinlashda, lashkarlar va sipohiylarni harbiy yurishlarga jalb etishda, erkak va ayollarning
vazifalarini tagsimlashda, avlodlarni kelgusida buyuk shaxs qilib tarbiyalashda bu masala dolzarb bo'lib kelgan.
Sharq allomalari inson aglini yuksakka ko'tarish, uning gobiliyatiga ishonish, barkamol avlodni yetuk shaxs sifa-
tida voyaga yetkazish zarurligi haqida fikr yuritgan. Ularning tarbiya va bilim berish uslublari har bir zamonda
muhim hisoblangan.

Shargning buyuk mutafakkirlari — Abu Nasr al-Forobiy, Abu Ali ibn Sino, Kaykovus, Amir Temur, Abdu-
rahmon Jomiy, Abdulla Avloniy kabi siymolar, jadid olimlar millatimizning faxri bo'lib, ularning ilmiy-ma’naviy
merosi bugungi kunda ham dolzarbligini yo‘qotmagan. Aynigsa, barkamol shaxsni tarbiyalash bo‘yicha ular
tomonidan berilgan ko‘plab tavsiyalar hozirgi kunda ham dolzarb bo'lib, aynan nimalarga ko‘proq e’tibor garatish
kerakligi borasidagi tavsiyalar juda muhimdir.

Yugorida bayon etganimizdek, Abu Nasr al-Farobiyning asarlarida ham insonni ulug‘lash, adolat, vatanpar-
varlik, mehnatsevarlik, xalgparvarlik, mardlik, saxiylik, kamtarlik, rostgo‘ylik, do‘stlik, olijanoblik, muruvvatlilik,
odob-axloq, ilm-ma’rifat g‘oyalari ilgari surilgan. Abu Nasr al-Farobiyning fikricha: “...magsadga muvofiq amalga
oshirilgan ta’lim-tarbiya — insonni ham agliy, ham axloqiy jihatdan kamolga yetkazadi, xususan, inson tabiat
va jamiyat qonun-qoidalarini to‘g'ri bilib oladi va hayotda to‘g'ri yol tutadi, boshqalar bilan to‘g‘ri munosabatda
bo‘ladi”. “Bunday inson barkamollikning oliy sohibi va baxt-saodat bo‘ladigan xatti-harakatni biladigan zotdir”.

Mutafakkir yoshlarni navgironlik davrining har daqigasini gadriga yetishga, halol mehnat qilib, farovonlik va
baxt-saodatga erishishga chagiradi. Abu Nasr al-Farobiy inson yolg‘iz 0‘zi mukammallikka erisha olmaydi va
u boshqalar bilan alogada yoki munosabatda bo‘lishi hamda ularga yordam berishi kerakligini ta’kidlab o‘tgan.
Insonning magsadli tarbiyalanishi intellektual va axloqiy jihatlari bo‘yicha muhimdir. Xususan, inson shaxslararo
munosabatlarga kirishganda ham tarbiyasi orqgali ijtimoiy-psixologik normalarga zid kelmagan holda tabiat va
jamiyat goidalarini hamda o'z huquglarini mukammal o‘zlashtira oladi. Shu fikrlarga misol qilib al-Farobiyning
“Fozil odamlar shahri” asaridagi “Fozil shahar hokimining fazilatlari hagida so‘z” bobini keltirish mumkin. Unda
har tomonlama yetuk shaxs — aynigsa boshgaruv tizimidagi kadrlar ganday xislatlarga ega bo'lishlari, davlat
boshgaruvida hokimlarning qaysi jihatlari ibrat bo‘lishi hamda nimalarga ko‘proq e’tibor garatish kerakligi
quyidagicha ta’kidlab o'tiladi: “Fozillar shahrining birinchi boshlig‘i shu shahar aholisiga imomlik giluvchi oqil
kishi bo‘lib, u tabiatan o‘n ikkita xislat-fazilatni o‘zida birlashtirgan bo‘lishi zarur. Fozillar shahri hokimi, avvalo,
to‘rt muchasi sog‘-salim, tabiatan nozikfahm, anglagan, ko‘rgan, eshitgan, idrok etgan narsalarni xotirasida
to‘la-to‘kis saqlab qoluvchi, zehni o'tkir, zukko, fikrini ravshan tushuntira oluvchi, ta’lim olishga, bilim-ma’rifatga
havasli bo'lishi; o‘zi zarur deb hisoblagan chora-tadbirlarni amalga oshirishda gat’iyatli, sabotli, jur’atli, jasur
bo‘lishi, gqo‘rqoglik va hadiksirashlarga yo'l go‘ymasligi zarur.”

Albatta, yuqoridagi barcha individual psixologik xususiyatlarning bir shaxsda jamlanishi amrimahol, zero
bunday tug‘ma xislatlar sohibi bo‘lgan insonlar juda kam uchraydi. Ular psixologik va fiziologik jihatdan yetuk,
barqaror va barkamol shaxslar deb ataladi. Al-Farobiyning asarlaridan shuni anglashimiz mumkinki, boshga-
ruvga kelgan rahbarda yuqoridagi fazilatlar yoshlikdan shakllangan bo‘lishi lozim. Bundan tashgari, aynan
harbiy xizmatchilar, harbiy shaxslar uchun xizmat faoliyatida psixologik barqarorlikni ta’'minlay olishi magsadida
bir gator psixologik xususiyatlar ham belgilab berilgan.

Xususan: boshqaruyv tizimida yetarli quvvatga ega bo‘lish; kutiimagan vogealarni oldindan ko‘ra olish uchun
bashoratgo‘ylik (ya'ni ekstremal va favqulodda vaziyatlarni oldindan payqay olish — bu sifat xalq farovonligini
yaxshilash yo‘lida zarur); xalg va qo‘l ostidagilar bilan samarali kommunikatsiyaga kirishish uchun qizg‘in va
ravon so‘zlay olish — notiglik san’ati, ya’ni oratorlik; mohirona rahbarlik gilish uchun yetarli darajada jismoniy
quvvatga ega bo'lish (bu, o'z navbatida, jang qilish, sarkarda sifatida jangu-jadalga rahbarlik gilish, harbiy
san’atni chuqur bilishni anglatadi). Ushbu xususiyatlar harbiy shaxslarning stressga bo‘lgan barqgarorligini oshi-
radi hamda ekstremal vaziyatlarda o‘zini o'zi boshqgara olish gobiliyatini rivojlantirish imkonini beradi.

Aynan ruhiy salomatlik va psixologik masalalar doirasida ko‘plab tibbiyot va falsafaga oid risolalarda
muhim fikrlar yoritilganiga qaramay, Abu Ali ibn Sino shaxs psixologiyasiga alohida asarlarini bag‘ishlagan.
Ibn Sino psixofiziologik muammoni hal gilishda inson psixikasining manbai aqgl ekaniga xulosa qgiladi. Miya va
hissiy organlarda agliy kuchlarning lokalizatsiyasi olimlar tomonidan inkor etib bo‘Imaydigan hagigat sifatida
tan olingan: har bir aqliy funksiyaning hissiy nervlar yoki miya yarim sharlari mintaqasiga to‘g'ri kelishi qayd
etiladi. Miya shikastlanishidan kelib chigadigan buzilishlarni kuzatish, uning sezgi va fikrlash jarayonlari bilan

1 Abu Nasr Forobiy (Tarjimonlar: Abdusodiq Irisov, Mahkam Mahmudov, Urfon Otajon) “Fozil odamlar shahri’, “Yangi asr avlodi” nashri-
yot-matbaasi, 2022 yil, 320 bet ISBN: 978-9943-27-613-0

bog'ligligini mutafakkirga masalani chuqurroq tahlil gilish imkonini bergan. Shu bois, ruhiy kuchlar o‘z-o‘zidan
mavjud emas, balki ma’lum bir tana organiga bog‘liq degan xulosaga kelinadi.

Ammo shunga qaramay, inson psixikasi lingvistik shaklda o‘Imas hisoblanadi. Shuning uchun galb va g‘oya
o‘rtasidagi bog'liglik, ya’ni o‘lmas g‘oyaning tashuvchisi sifatida inson galbi ta’kidlanadi. Ibn Sino tarixda psixo-
diagnostikaning birinchi eksperimentlarini tasvirlaydi — vegetativ sohadagi o‘zgarishlar orgali hissiy kompleksni
aniglash (turli tashqi omillarga reaksiya paytida yurak urish tezligining oshishi). Shuningdek, u hissiyotlar
psixologiyasi bo‘yicha ilk tajribalarni o‘tkazadi va eksperimental psixofiziologiya kurtaklarining affektiv holat-
lari (masalan, bo‘rining oldida qo‘chqgorlarni bir xil ovgat bilan boqish) asosida chuqur somatik siljishlar paydo
bo‘lishida “o‘zaro bog'liqlik” — qarama-garshi hissiy munosabatlar roli haqida fikr bildiradi. Ibn Sinoning tadgiqot
obyekti yoshga bog'liq psixofiziologiya hisoblanadi.

Tug’ilishdan balog‘at yoshigacha insonning rivojlanish jarayonida nafaqat fiziologik o‘sish, balki agliy xusu-
siyatlardagi o‘zgarishlar ham muhim ahamiyatga ega. Ibn Sino rivojlanayotgan organizm tuzilmasiga ruhiy ta’sir
ko‘rsatuvchi asosiy omil sifatida ta’limni belgilaydi. Fiziologik jarayonlarning borishiga ta’sir giluvchi his-tuyg‘ular,
bolada atrofdagi insonlarning unga ko‘rsatgan munosabati natijasida shakllanadi. Bolada ma’lum ta’sirlarni
yuzaga keltiruvchi kattalar uning fiziologik xususiyatlarini shakllantiradi. Shu bilan, Ibn Sinoning fiziologik psixo-
logiyasi tanadagi jarayonlarni boshgarish, unga boshga insonlarning xatti-harakatlari orqali hissiy hayotini
shakllantirish orgali ma’lum barqarorlikka erishish imkoniyati hagidagi psixofiziologik qarashlarini ifodalaydi. Bu
g‘oya ruhiy va fiziologik munosabatlarning o‘zaro bog'ligligini asoslab, tibbiy tajribaning muhimligini ko‘rsatadi.
Ana shunday fikrlarni o'z ichiga olgan asarlardan biri Kaykovusning “Qobusnoma”si bo'lib, u Sharq taraqqi-
yotida inson kamolotini shakllantirishda muhim o‘rin egallaydi. Asarning so‘nggi bobida juvonmardlik haqida
so‘z yuritiladi. Muallif odamlarning xislatlarini uch xilga bo‘ladi: aq|, rostlik va juvonmardlik. Juvonmardlikning
asosini u uch jihatda ko‘radi: birinchisi — aytgan so‘zining ustidan chiqish, ya’ni rostlik; ikkinchisi — rostlikka xilof
gilmaslik; uchinchisi — xayr ishlarini ilgari surish.

Shuningdek, asarda inson hayotida bilimning beqgiyos o‘rni, aglan yetuklik har ganday moddiy boylikdan
ustun ekani ta’kidlanadi: “Agar mol-mulking kamayib qolsa, aql bilan boyishga harakat qil, zero aqliy kamolot
mol-mulkdan yaxshiroqdir. Chunki aql bilan boylik orttiish mumkin, boylik bilan esa aql topib bo‘lmaydi.
Savodsiz johil gashshoq bo'lib golaveradi. Agini esa o'g'ri o‘g‘irlay olmaydi, suv oqizib ketmaydi, olov yondirib
yubormaydi.” Kaykovus o'z asarida inson xislatlarini aql, rostlik va mas’uliyatga ajratib, “aql’ni hayot davomida
eng muhim jihat sifatida ko‘rsatadi. Aql tashqgi kuchlar tomonidan tortib olinmaydi; u insonning hayotiy tajribasi
natijasida shakllanadigan va shaxs o‘zini boshqarishida xizmat giluvchi psixologik vositadir. Aglsiz inson esa
jamiyatda samarasiz bo‘lishi mumkin. Amir Temur hokimiyatining ulug'ligi ko‘p jihatdan uning xarakter xususi-
yatlariga bog'liqg va buni uning asarlarini o‘gish bilan birga tahlil gilganimizda ko‘rishimiz mumkin bo‘ladi. Zero,
Temuriy saltanatining beqiyos kuchi va qudrati uning sarkardasining xarizmasiga bog‘liq bo‘lganligini kuza-
tishimiz mumkin. Chunonchi, uning davlat boshgaruvi, muloqgot usullari, oilaga munosabati, shaxsiy tarkibni
shakllantirish, o‘zini baholash, imkoniyatlarini sarflay olish, odamiylik tamoyillariga qat’iy amal qilishi, adolat
mezonidagi barqarorligi kabi shaxsiy psixologik xususiyatlari zamonaviy harbiy xizmatchi uchun ham shaxsiy
namuna bo‘la oladi. Sarkardaga, yakkabosh yetakchiga xos individual sifat — bu uning psixologik jihatdan
o‘zini 0'zi boshqara olishidir. Psixik o‘zini o'zi ichki boshqaruvchanlik — tashqgi reaksiyalarni, jamoa ichidagi
turli norozilik va kelib chigishi mumkin bo‘lgan nizolarni oldini olish yoki bartaraf etishiga xizmat giladi. Bu
esa vazminlik, o‘ylab ish ko‘rish, obyektiv garor gabul gilish, sovugqgonlik bilan g‘alabaga erishish imkoniya-
tini oshiradi. Jumladan, Temur tuzuklaridagi “Vazirni tanlash tuzuki” hagida fikr yuritar ekanmiz, unda buyuk
sarkardamiz, davlat arbobi Amir Temur hokimiyatni ganday shaxslarga topshirish mumekinligi va qandaylarga
topshirish mumkin emasligi hagida o‘z tuzuklarida yozib o‘tgan. Amir Temur vazirlar tanlash masalasini muhim
ishlardan biri deb hisoblagan va uning aytishicha, vazirlar ushbu to'rt sifatga ega kishilardan bo‘lishlari lozim:
birinchisi — asillik va toza nasllik, ikkinchisi — agl-farosatlilik, uchinchisi — sipohu raiyat ahvolidan xabardorlik
va ularga nisbatan xushmuomalalik, to‘rtinchisi — sabr-togat va tinchliksevarlik. So‘hibgiron shunday fazilat
sohiblarigagina davlat ishlarini ishonib topshirish mumkin deb hisoblagan. Amir Temur o‘z avlodlarini ogohlikka
chaqirib: “...asli toza, nasli pok, ulug’ zotlardan bo‘lgan, yaxshi ravishlik kishilarni topib vazir gilinglar. Chunki
asli toza kishi xatolikka yo‘l qo‘ymaydi, va’dasiga esa vafo giladi”, — degan xulosalarga kelgan va “asl-nasli
tozaligi” deganda shaxsni shakllantiruvchi biologik, ya'ni irsiy, ijtimoiy va tarbiyani nazarda tutgan.

Shaxs o0‘zini o‘zi boshgarish muammosi nafagat muloqotda, munosabatda yoki faoliyat jarayonida namoyon
bo‘ladi, balki o‘'sha jarayonlarda uning har ganday vaziyatga ichki tayyorlik holati orgali baholanadi. Bu borada
adabiyotlarni tahlil gilish orgali emotsiyaga beriluvchanlik nafaqat ijtimoiy hodisalarga nisbatan, balki shaxsning

2 Kaykovus. Qobusnoma. Nashrga tayyorlovchi S. Dolimov. — Toshkent: “O‘qituvchi”, 2004. - 153-bet

ichki xulgini namoyon etishgacha bo‘lgan psixika bilan bog'ligligini aytishimiz uchun asoslar mavjud. Xususan,
lavozim tanlashda yoki oiladagilarga nisbatan yuqori empatik munosabatlarning shakllanganligi salbiy ogibat-
larga olib kelishi mumkin. Do'stlar bilan o‘rtoglikdagi hissiy bog'liglik jihatlari Nizomulmulkning “Siyosatnoma’si,
Abdurahmon Jomiyning “Bahoriston” asarlarida ham yoritilgan. U yerda ma’lumot olishdagi zo'rigishlar, tushun-
movchiliklar insonda ayrim frustratsion holatlarni yuzaga keltirishi mumkinligi haqida fikr yuritilgan.

Xususan, aytishimiz mumkinki, Abdurahmon Jomiyning “Bahoriston” asarida ilmni behuda egallamaslik,
har bir shaxs foydasi tegadigan ilmni o‘rganish zarurligi ta’kidlangan:

Eng zarur bilimni qunt bilan o‘rgan,
Zarur bo‘lImaganni axtarib yurma.
Zarurini hosil gilgandan keyin,

Unga amal qgilmay umring o‘tkurma.®

Abdurahmon Jomiy asarda bilimning inson hayotidagi ahamiyati, ijtimoiy jamiyat taraqqiyotini belgilash-
dagi o‘rni va rolini ochib berish bilan birga, har bir kishi tomonidan ma’lum hunar sirlarini o‘zlashtirish foydadan
holi bo‘lmasligini uqtiradi. Ayni o‘rinda insonning gadr-gimmati uning mol-mulki bilan emas, balki u egallagan
hunarning kishilar maishiy hayoti farovonligini ta’minlashdagi ahamiyati bilan belgilanadi. Demak, bilimni to‘g‘ri
manbalardan o'zlashtirish, ishonchli ma’lumotlargagina amal qilish, shunchaki xabardorlik bilan umr o‘tkazmay,
olingan bilim va hunarni jamiyat, oila taraqqiyoti va samaradorligi uchun xizmat qildirish, uni avioddan avlodga
sof holatda yetkazish zarur. Aynan shu zarurat shaxsdagi kognitiv jarayonlarga alohida e’tibor garatishni taqozo
etadi. Ma’lumotni tushunish, unga amal qilish va undan samarali foydalanish — inson tafakkurining mahsuli
hisoblanadi. Abdulla Avloniy ta’rifi bilan aytganda, axloq ulamolari insonlarning xulglarini ikkiga bo‘lganlar:
agar nafs tarbiya topib, yaxshi ishlarni gilishga odatlanadigan bo‘lsa, bu yaxshilik sifatida tavsiflanib, “yaxshi
xulq” deb ataladi; agar esa tarbiyatsiz o‘sib, yomon ishlarga moyil bo‘lib ketsa, bu yomonlik sifatida tavsiflanib,
“yomon xulg” deb ataladi.

Tushunamizki, xarakter aktsentuatsiyasi va motivlar o‘zgarishi ogibatida shaxsda ijobiy yoki salbiy xulq
namoyon bo‘ladi. Janobi Haq insonni asl xilgatda iste’dodli va qobiliyatli qgilib, yaxshi bilan yomonni, foyda bilan
zararni, oq bilan gorani ajratadigan qilib yaratgan. Lekin bu qobiliyatni kamolga yetkazish fagat tarbiya orqgali
yuzaga chigadi. “Qush uyasida ko‘rganini giladi” degan maqol bejiz emas. Insonning javhari qobildir: agar u
yaxshi tarbiya olib, buzuq xulglardan saglanib, go‘zal xulglarga odatlansa, har kim oldida magbul va baxtli
inson sifatida yetishadi. Ammo agar tarbiyatsiz bo‘lib, axlogi buzulsa, Allohdan qo‘rgqmaydigan, shariatga amal
gilmaydigan, nasihatga qulog solmaydigan, turli buzuq ishlarni giladigan nodon va johil bir rasvoyi olamga
aylanadi. Rasuli Akram, Nabiyyi Muhtaram sallallohu alayhi vasallam: “Imoni komil bo‘lgan kishilar — yaxshi
xulgli bo'lurlar. Sizning eng yaxshilaringiz — ayollariga yaxshilik qiluvchilaridir’, deganlar. Xulgning reaksiyasi
insonning emotsional intellekti darajasiga bog‘liq bo'lib, u xulg-atvor ko‘rinishida ijtimoiy intellekt tomonlarini
ham namoyon etadi. Demak, psixik o‘zini o‘zi boshgarish hissiy ichki kechinmalarning tashqi vizual namoyon
bo'lishi orqali kuzatiladi.

Ma’lumki, shaxsning ichki boshqaruv tuzilmasi ehtiyoj asosida shakllanadigan motivlarga tayanadi va bu
motivlar emotsional beqarorlik yoki bargarorlikni yuzaga keltiradi. Har bir motiv ostida biror dominant ehtiyoj
yotadi. Bu dominant ehtiyojlar psixologik ustanovkalar shakllanishiga xizmat giladi. Shaxsning psixologik usta-
novkalari esa uning bilim, tajriba va malakalari asosida ijtimoiy munosabatlarini belgilaydi. Ehtiyojlarni shartli
ravishda anglash — shaxs psixikasining barqarorlik darajasini ko‘rsatadi. Ongning ehtiyojlarni tanlab olish xusu-
siyatiga tayanib, ulamolarning tarbiyaviy qarashlari asosida shuni aytishimiz mumkinki: faollikning jismoniy va
psixik ko‘rinishlari shaxsning sog‘lom ichki boshgaruviga sabab bo‘ladi.

